
 

        

 

 

 

ᑐᓴᕋᑦᓭᑦ 

ᑐᓴᕐᑕᐅᑲᐱᒋᐊᓖᑦ 

 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᒪᔨᖏᑦ ᑐᑭᓯᑎᑦᓯᒋᐊᓪᓚᐳᑦ ᑎᓕᔭᐅᒪᒍᑎᒥᓂᒃ 

ᐃᖏᕐᕋᓯᑎᑦᓯᒋᐊᖃᕐᓱᑎᒃ ᐃᓄᐃᑦ ᐊᑦᑕᓀᑦᑐᒦᑦᑎᑕᐅᒍᑎᖏᓐᓂᒃ ᐊᒻᒪᓗ ᓴᐳᑦᔨᓯᒪᓪᓚᕆᑦᓱᑎᒃ 

ᐱᒐᓱᐊᕐᑕᖏᓐᓂᒃ ᓄᓇᕕᒻᒥ ᐅᐃᒪᓇᕐᑐᖃᓕᕐᐸᑦ ᐅᐸᓗᙰᕐᓯᒪᓂᕐᓄᑦ ᐊᔪᖀᒋᐊᕐᑎᓂᒃ ᑲᑎᒪᔨᓂᒃ 

ᐳᕙᓕᕆᓐᓈᓘᑉ COVID-19 ᐃᕐᐸᕆᐊᓪᓚᑎᑕᐅᑦᑌᓕᓂᖓᓂᒃ ᐊᔪᐃᓐᓇᕈᑎᖃᕐᑎᓗᒋᑦ. 

 

ᑰᑦᔪᐊᖅ, ᑯᐯᒃ, ᐁᐸᔭᓕ 29 2020 - ᐱᑦᔪᑎᑐᐊᓕᒻᒥᒃ ᑲᑎᒪᔩᑦ ᑲᑎᒪᓂᖃᕐᑎᓗᒋᑦ ᐁᑉᐱᑐᓂ ᑲᑎᕕᒃ 

ᓄᓇᓕᓕᒫᑦ ᑲᕙᒪᖓ, ᓂᕈᐊᕐᑕᐅᓯᒪᔪᓪᓗ ᑭᒡᒐᑐᕐᑎᖏᑦ ᓄᓇᓖᑦ ᐃᓘᓐᓇᖏᑦᑕ ᑲᒪᒋᒋᐊᖃᓲᒥᓂᒃ 

ᑲᑎᒪᐅᑎᖃᓚᐅᕐᑐᑦ ᐊᒻᒪᓗ ᐱᓗᐊᕐᑐᒥᒃ ᖃᓄᓕᒫᖅ ᓴᐳᑦᔨᓯᒪᓂᕐᒥᓂᖓᓂᒃ ᑫᐋᔩᑉ ᐊᕐᓱᕈᓐᓇᑐᖃᓕᕐᑎᓗᒍ 

ᐊᐅᓚᑦᓯᔨᐅᖃᑎᒌᓂᒃ ᑲᒪᖃᑦᑕᑐᓂᒃ ᐳᕙᓕᕆᓐᓈᓘᑉ COVID-19 ᓇᒧᓕᒫᕐᓯᒪᓕᕐᓂᖓᓂᒃ. 

ᒫᑦᓯᐅᑉ ᕿᑎᖓᓂᒥᑦ ᓄᓇᕕᒻᒥ ᓄᓇᓕᓕᒫᓂ ᐅᐃᒪᓇᕐᑐᖃᓕᕐᐸᑦ ᐅᐸᓗᙰᔭᕐᓂᓄᑦ ᐊᔪᖀᒋᐊᕐᑏᑦ ᑲᑎᒪᔩᑦ (N-

REPAC) ᐃᖏᕐᕋᓯᑎᑕᐅᓯᒪᓕᕐᑎᓗᒋᑦ, ᐊᒥᓱᑦ ᓱᒐᓗᓗᐊᕐᑎᓯᑦᑌᓕᒍᑏᑦ ᑲᔪᓯᑎᑕᐅᓯᒪᓕᕐᑐᑦ 

ᓄᕐᖃᑎᑦᓯᒐᓱᐊᕈᑎᐅᑦᓱᑎᒃ ᖃᓂᒪᓐᓈᓘᑉ ᐃᕐᐸᐸᓪᓕᐊᓂᖓᓂᒃ. ᑎᒻᒥᔫᑦ ᐃᓄᑦᑕᑏᑦ ᑎᑭᑦᑕᕈᓐᓀᑎᑕᐅᓯᒪᔪᑦ, 

ᐃᓘᓐᓀᓂᓗ 14-ᓂ ᓄᓇᓕᓐᓂ ᐃᑲᐅᕐᓂᖅ ᐊᓇᕐᕋᓯᒪᒋᐊᖃᕐᕕᒃ ᐋᕐᕿᑕᐅᓯᒪᓕᕐᓱᓂ, ᐃᒥᐊᓘᓪᓗ 

ᓂᐅᕐᕈᑕᐅᓗᐊᕐᑌᓕᒋᐊᖃᕐᓂᖓ ᐃᑯᓪᓚᑎᕐᑕᐅᓯᒪᓕᕐᓱᓂ ᐊᒻᒪᓗ ᓂᕿᓯᐅᑎᑎᒍᑦ ᐃᑲᔪᕐᓯᐅᑏᑦ 

ᐃᓄᑐᖃᕐᓄᐊᖓᔪᑦ ᐊᒻᒪᓗ ᐊᔪᕐᓴᑐᓐᓄᐊᖓᔪᑦ ᐃᓚᒋᔭᐅᔪᑦ ᓱᑲᑦᑑᑎᓗᒋᑦ ᐊᒻᒪᓗ ᑐᑭᑖᑦᓯᐊᕈᑕᐅᑦᓱᑎᒃ 

ᐊᐅᓚᑦᔦᒋᐊᕈᑏᑦ ᑲᔪᓯᑎᑕᐅᖃᑦᑕᓚᐅᕐᑐᑦ N-REPAC-ᒧᑦ ᐊᒻᒪᓗ ᐱᓇᓱᐊᖃᑎᖏ. 

 

ᑫᐋᔩ ᑲᑎᒪᔨᖏᑦ ᓄᐃᑦᓯᓯᒪᔪᑦ N-REPAC-ᒥᒃ ᓅᕕᒻᐱᕆ 2019-ᒥ ᒪᓕᑦᓱᒍ ᑯᐯᑉ ᐃᓄᓐᓂᒃ ᐅᖑᒪᑦᓯᓂᕐᓄᑦ 

ᐱᖁᔭᖓ. ᐱᖁᔭᖅ ᐁᑦᑐᐃᒍᑕᐅᓯᒪᔪᑦ ᑫᐋᔩᒥᒃ ᓇᓗᓀᕐᓯᒪᔪᓂᒃ ᓄᑭᓂᒃ ᑲᒪᒍᓐᓇᕕᖃᕐᑎᓗᒋᑦ 

ᐅᐃᒪᓇᕐᑐᖃᓕᕐᐸᑦ ᐆᑦᑑᑎᒋᑦᓱᒍ COVID-19 ᓇᒧᓕᒫᕐᓯᒪᓕᕐᓂᖓ. 

 

"ᐅᐃᒪᓇᕐᑐᖃᓕᕐᐸᑦ ᑲᒪᔪᑦᓴᐅᖃᑎᒌᑦ ᐱᓇᓱᐊᒻᒪᕆᑉᐸᑐᑦ ᑖᑦᓱᒥᖓ ᐃᕐᐸᓯᒪᔪᐊᓗᒻᒥᒃ ᖃᓂᒪᓐᓈᓗᒻᒥᒃ 

ᓄᕐᖃᑎᑦᓯᒐᓱᐊᕐᓱᑎᒃ ᐊᒻᒪᓗ ᑲᑎᒪᔩᑦ ᐅᐱᒪᒋᔭᖃᕐᓱᑎᒃ N-REPAC ᑲᒪᓂᕆᖃᑦᑕᑕᖏᓐᓂᒃ ᑎᓕᔭᐅᒪᒍᑎᒥᓂᒃ 

ᑲᔪᓯᑎᑦᓯᓯᐊᕐᓱᑎᒃ," ᓚᓚᐅᕐᑐᖅ ᑫᐋᔩᑉ ᑐᑭᒧᐊᑦᑎᓯᔨᖓ ᔨᐊᓂᕙ ᒪᓂᒃ. "ᑕᒪᓐᓇ ᐱᒋᐊᖕᖓᓂᑐᐃᓐᓇᐅᕗᖅ. 

ᓱᓕ ᐅᓄᕐᑐᓂᒃ ᑲᒪᒋᔭᖃᖃᑦᑕᕆᐊᖃᓚᖓᒐᑦᑕ. ᑲᔪᓯᑎᑦᓯᓚᖓᔪᒍᑦ ᓴᐳᑦᔨᓯᒪᓂᑦᑎᓂᒃ ᖃᓄᑐᐃᓐᓇᖅ 

ᑭᖕᖒᒪᓇᓕᑐᐃᓐᓇᑐᓂᒃ ᓄᓇᕕᒻᒥᐅᓂᒃ ᐊᑦᑕᓀᑦᑐᒦᑦᑎᓯᒋᐊᖃᕐᓂᒧᑦ."  

 
ᑲᑎᒪᔩᑦ ᑲᑎᒪᑎᓪᓗᒋᑦ, ᐊᒥᓱᑦ ᐅᖃᐅᓯᑦᓭᑦ ᐃᓕᖓᔪᑦ COVID-19-ᒧᑦ ᖃᓂᒪᓐᓈᓗᒻᒧᑦ ᐅᖃᐅᓯᕆᔭᐅᓚᐅᕐᑐᑦ 

ᐃᓚᐅᑎᓪᓗᒋᑦ ᑕᒪᑐᒧᖓᐅᓕᖓᔪᑦ ᑐᓴᕐᑎᓯᐅᑎᖏᑦ ᑲᑎᕕᐅᑉ ᐳᓖᓯᖏᑦᑕ ᐊᖓᔪᕐᖄᒪᕆᖓᑕ ᐊᒻᒪᓗ ᐃᓄᐃᑦ 

ᐊᑦᑕᓀᑦᑐᒦᑦᑎᑕᐅᓂᖏᓐᓂᒃ ᑲᒪᔨᒻᒪᕆᖓ ᔮᓐ-ᐱᐊᕐ ᓚᕈᔅ ᑐᓴᕐᑎᓯᓚᐅᕐᑐᖅ ᑭᑎᑦᓯᓯᒪᐅᑎᓂᒃ ᑕᑯᑦᓴᐅᑎᑦᓯᔪᓂᒃ 

ᐅᓄᕐᓂᖏᓐᓂᒃ ᐱᒻᒪᕇᑦ ᐊᑑᑎᓕᐅᒥᔮᓲᑦ ᐊᒻᒪᓗ ᐱᖁᔭᕐᓂᒃ ᓯᖁᒥᑦᓯᔪᑦ ᐱᓇᓱᐊᕐᑕᐅᒍᑎᐅᓯᑎᓪᓗᒋᑦ 

ᐅᒃᑯᐃᑕᐅᕙᑦᑐᑦ ᑲᑎᕕᐅᑉ ᐳᓖᓯᖏᓐᓄᑦ ᐁᐸᔭᓕᒥ ᑲᑕᓪᓚᕆᓯᒪᓕᕆᐊᖏᑦ ᐃᑭᓪᓕᐅᒥᓯᒪᒻᒪᕆᓕᕐᓱᑎᒃ. ᑕᒪᓐᓇ 

ᐱᑦᔪᑎᖃᑐᐃᓐᓇᕆᐊᓕᒃ ᐊᒥᓱᐃᓂᒃ ᐊᑦᔨᒌᖕᖏᑐᓂᒃ ᐃᓚᐅᑎᓪᓗᒋᑦ ᓄᑖᑦ ᐊᐅᒡᒐᑕᐅᓯᒪᓂᕆᖃᑦᑕᑕᖏᑦ 

ᐃᒥᐊᓘᑉ ᓂᐅᕐᕈᑕᐅᓂᖓᑕ, ᐃᑲᐅᕐᓂᖃᑦᑎᓯᓂᕐᒧᓗ ᐊᓇᕐᕋᓯᒪᒋᐊᖃᕐᕕᒥᒃ ᐊᒻᒪᓗ ᐃᓘᓐᓈᒍᑦ ᐱᐅᓯᕐᒥᑎᒍᑦ 

ᓈᒻᒪᓈᑦᓯᐊᖃᑦᑕᓕᕐᓂᖏᓐᓄᑦ ᓄᓇᕕᒻᒥᐅᑦ. ᑐᕌᒐᓪᓚᕆᖃᕐᐳᑦ ᑖᒃᑯᐊ ᒪᓕᒐᓕᐊᒍᓯᒪᖃᑦᑕᑐᑦ 



ᐃᑯᓪᓚᑎᕆᓯᒪᒋᐊᕐᓂᓂᒃ ᐱᕋᔭᕐᑐᓂᒃ ᐊᒻᒪᓗ ᐃᓗᓯᕐᓱᓯᐊᖏᓐᓇᑎᑦᓯᒋᐊᕐᓂᓂᒃ ᐊᑑᑎᓂᖃᕐᓂᖓᓂ ᑕᒪᓐᓇ 

ᐱᔭᕐᓃᓕᑎᑕᐅᓯᒪᔪᖅ ᖃᓂᒪᓐᓇᒧᑦ.  

ᑲᑎᕕᐅᑉ ᐳᓖᓯᖏᑦᑕ ᐱᓇᓱᐊᕆᐊᖃᓚᕿᖃᑦᑕᑕᖏᑦ ᐱᖁᔭᕐᓂᒃ ᓯᖁᒥᑦᓯᔪᓄᑦ ᐃᑭᓪᓕᐅᒥᓯᒪᓕᕐᑐᑦ 54%-ᓄᑦ 

ᑰᑦᔪᐊᒥ ᐊᒻᒪᓗ ᐊᓪᓛᑦ 88%-ᓄᑦ ᐳᕕᕐᓂᑐᒥ ᒫᑦᓯ 2020-ᒥᑦ ᐁᐸᔭᓕ 2020-ᒧᑦ. ᐅᓄᕐᓂᖏᑦ ᐃᓄᐃᑦ 

ᑎᒍᔭᐅᒪᔪᑦ ᐊᖏᔪᕐᓚᐅᓂᕐᓴᓂᒃ ᑕᕐᕋᒥ ᓄᓇᓕᓐᓂ ᑌᒫᑦᓭᓇᖃᑦᑕᑐᑦ ᑖᒃᑯᓭᓐᓈᓂ ᑕᕐᖀᓂ ᐳᕕᕐᓂᑐᒥ 

ᐃᑭᓪᓕᐅᒥᓯᒪᑎᓪᓗᒋᑦ 90%-ᓄᑦ. 

“ᑕᒪᒃᑯᐊ ᐃᑭᓪᓕᐅᒥᓯᒪᓕᕐᓂᖏᑦ ᑌᒣᑕᐅᓚᕿᔪᑦ ᐃᒥᐊᓘᑉ ᓱᒐᓗᓗᐊᕐᑎᑕᐅᑦᑌᓕᓕᕐᓂᖓᓄᑦ ᐊᒻᒪᓗ 

ᐳᓚᕋᐅᑎᑦᑌᓕᓂᕐᓄᑦ ᑲᑎᒪᑎᑦᓯᑌᓕᓂᕐᓄᑦ. ᐊᒥᓱᐃᓄᑦ ᒪᓕᑦᑕᐅᖁᔭᐅᖃᑦᑕᑐᓄᑦ ᑌᒣᑕᐅᔪᖅ," 

ᑐᑭᓯᑎᑦᓯᓚᐅᕐᑐᖅ ᑌᒫᒃ ᔮᓐ-ᐱᐊᕐ ᓚᕈᔅ." "ᐊᒥᓱᓂᒃ ᐱᒻᒪᕆᓐᓂᒃ ᑎᒍᔨᓐᓂᖃᑦᑕᓚᐅᕐᑐᒍᑦ ᐱᓇᓱᐊᕈᓯᐅᓚᐅᔫᒥ 

ᐊᒻᒪᓗ ᑕᕐᕿᐅᖃᑦᑕᑐᓂ, ᐱᓗᐊᕐᑐᒥᒃ Plutonim Project-ᒧᑦ, ᓂᐅᕐᕈᑕᐅᖕᖏᓚᕿᑦᓱᒋᑦ ᐊᒥᓱᑦ 100 ᐳᓪᓚᐅᔦᑦ 

ᐃᒥᐊᓗᑦ ᐊᒻᒪᓗ ᐋᖓᔮᓐᓇᑐᑦ. ᐃᓱᓕᑎᑦᓯᓯᓚᕿᐅᑕᑦᓱᓂᓗ ᐊᒥᓱᒻᒪᕆᓐᓂᒃ ᐱᖁᔦᑦ ᓯᖁᒥᑦᓱᒋᑦ ᐃᒥᐊᓗᐃᑦ 

ᓂᐅᕐᕈᑕᐅᕙᓐᓂᖏᓐᓂᒃ." 

ᑲᑎᒪᔩᑦ ᓇᑯᕐᓴᑐᑦ ᑫᐋᔩᑉ ᐊᕐᓱᕈᓐᓇᑐᖃᓕᕐᐸᑦ ᐊᐅᓚᑦᓯᔨᐅᖃᑎᒌᖏᓐᓂᒃ ᐱᓇᓱᐊᓯᑲᐱᓚᐅᔪᒻᒪᑕ ᓄᓇᕕᒻᒥᐅᓂᒃ 

ᐊᑦᑕᓀᑦᑐᒦᑦᑎᓯᒐᓱᐊᓯᑦᓱᑎᒃ ᐊᑑᑎᓕᕐᑎᓗᒍ ᑕᒪᓐᓇ ᐃᓄᐃᑦ ᐃᓗᓯᕐᓱᓂᖏᓐᓄᑦ ᐅᐃᒪᓇᕐᑐᑎᒎᕐᓂᐅᖃᑦᑕᓕᕐᑐᖅ. 

      -30- 

 

 

ᑐᓴᕆᐊᕐᕕᓴᖅ: 

ᔪᓕᐊᓐ ᕕᐅ-ᐱᑎᑦ  

ᑐᓴᐅᒪᐅᑎᓕᕆᓂᕐᒥᒃ ᐱᓇᓱᑦᑎᒥ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ  

P.O. Box 9, ᑰᑦᔪᐊᖅ, ᑯᐯᒃ J0M 1C0 

media@krg.ca  

 

 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ 

ᐯ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 

55 ᖁᓛᓂ ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, 

ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ 

ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

